
					এই পাতাটির মুদ্রণ সংশোধন করা প্রয়োজন। 
গোরা २br>
কলিকাতার ছাত্র তাহা জানিত না, জানিলেও অকস্মাং পাহারাওয়ালার কাছে এরূপ অপমান সহ কর তfহাদের অভ্যাস ছিল না, গায়ে ও জেfর ছিল, তাই অপমানের যথোচিত প্রতিকার আরম্ভ করিয়া দিল । এই দৃপ্ত দেখিয়া চার-পাঁচজন কনস্টেবল ছুটিয়া আসিল । ঠিক এমন সময়টিতেই সেখানে গোরা আসিয়া উপস্থিত । ছাত্ররা গোরাকে চিনিত— গোরা তাহাদিগকে লষ্টয়া অনেকদিন ক্রিকেট খেলাইয়াছে। গোরা যখন দেখিল ছা দিগকে মারিতে মারিতে ধরিয়া লইয়া যাইতেছে, সে সহিতে পারিল না, সে কহিল, “খবরদার ? মারিস নে !” পাহারাওয়ালার দল তাহাকেও অশ্রাব্য গালি দিতেই গোরা ঘুষি ও লাথি মারিয়া এমন একটা কাণ্ড করিয়া তুলিল যে রাস্তায় লোক জমিরা গেল। এ দিকে দেখিতে দেখিতে ছাত্রের দল জুটিয়া গেল । গোরার উৎসাহ ও আদেশ পাইয়া তাহারা পুলিসকে আক্রমণ করিতেই পাহারওয়ালার দল রণে ভঙ্গ দিল । দর্শকরূপে রাস্তার লোকে অত্যস্ত আমোদ অনুভব করিল ; কিন্তু বলা বাহুল্য, এই তামাশা গোরার পক্ষে নিত্যস্ত তামাশা হইল না ।
বেলা যখন তিন চারটে, ডাকবাংলায় বিনয় হারানবাবু এবং মেয়ের রিহার্গালে প্রবৃত্ত আছে, এমন সময় বিনয়ের পরিচিত দুই জন ছাত্র আসিয়া খবর দিল, গোরাকে এবং কয়জন ছাত্রকে পুলিলে গ্রেফতার করিয়া লইয়। হাজতে রাখিয়াছে, আগামী কাল ম্যাজিস্ট্রেটের নিকটে প্রথম এঙ্গলাসেই ইহার বিচার হইবে ।
গোর হাজতে ! এ কথা শুনিয়া হারানবাবু ছাড় আর-সকলেই একেবারে চমকিয়৷ উঠিল । বিনয় তখনই ছুটিয়া প্রথমে তাহদের সহপাঠী সাতকড়ি হালদারের নিকট পিয়া তাহাকে সমস্ত জানাইল এবং তাছাকে সঙ্গে লইয়া হাজতে গেল ।
সাতকড়ি তাহার পক্ষে ওকালতি ও তাহাকে এখনি জামিনে খালাসের চেষ্টা করিবার প্রস্তাব করিল । গোরা বলিল, “না, আমি উকিলও রাখব না, আমাকে জামিনে থালাসেরও চেষ্টা করতে হবে না ।"
সে কী কথা ! সাতকড়ি বিনয়ের দিকে ফিরিয়া কছিল, “দেখেছ ! কে বলবে গোরা ইস্কুল থেকে বেরিয়েছে ! ওর বুদ্ধিশুদ্ধি ঠিক সেইরকমই আছে ”
গোরা কছিল, “দৈবাৎ আমার টাকা আছে, বন্ধু মাছে ব’লেই ছাজত আর হাতকড়ি থেকে আমি খালাস পাব সে আমি চাই নে। আমাদের দেশের যে ধর্মনীতি তাতে আমরা জানি স্থবিচার করার গরজ রাজার ; প্রজার প্রতি অবিচার রাজারই অধৰ্ম। কিন্তু এ রাজ্যে উকিলের কড়ি না ষোগাতে পেরে প্রজা যদি হাজতে পচে জেলে মরে, রাজা মাথার উপরে থাকতে স্থায়বিচার পয়সা দিয়ে কিনতে যদি সর্বস্বাস্ত হতে হয়, তবে এমন বিচারের জন্তে আমি সিকি পয়সা খরচ করতে চাই নে ৷”

